
ե կ ե ղ ե ց ո ւ մ

11 սեպտեմբեր 1978 թվականի պաշտո­
նական գրությամբ, ուղղված Վեհափառ 
Հայրսւպհտին, վրւսհայոց թեմի առաջնորդ 
տ. Գևորգ եպս. Սերայդւսրյանը ներկայաց­
րել էր մի զեկուցագիր Թբիլիսիի հայոց ս. 
Գևորգ Մայր եկեղեցում նույն տարվա ըն­
թացքում կատարված վերանորոգչական 
աշխատանքների մասին։

1978 թվականի փետրվար 21-ի գրու­
թյամբ առաջնորդ սրբազանը մանրամաս­
նորեն Վեհափառ Հայրապետին էր ներկա­
յացրել 1977 թվականին վրւսհայոց բոլոր 
եկեղեցիներում կատարված շինարարական 
աշխատանքները և ս. Գևորգ եկեղեցու 
տարվող հիմնական վերանորոգությունները 
(Տես «էջմիածին» ամսագիր, 1978 թ .,յվնԳ , 
էջ 62— 63)։

Ներկս՛ զեկուցագրից պարզվում է, որ 
արդյունավետությամբ շարունակվել է ս. 
Գևորգ եկեղեցու վերանորոգությունը։ Հիմ­
նովին վերանորոգված և բարեկարգված են 
եկեղեցու հիմքերը, որոնք այլևս ամբողջու­
թյամբ պաշտպանված են խոնավության 
դեմ։ «Եկեղեցի ներծծվող խոնավությունը 
լրիվ կասեցված է» ։ Վերանորոգվել է ամ­
բողջությամբ եկեղեցու տանիքը նոր թի­
թեղներով։

Ներքին վերանորոգությունների ընթաց­
քում հաւտնսւբերված են չորս մեծադիր ե 
երկու փոքր ծավալի որմնանկարներ։ Մե­
ծադիր որմնանկարները հետևյալներն են.

սւ) Հարավային սյան վերևում՝ ս. Գւսբ– 
րիել հրեշտակապետը՝ «Ավետման ծաղիկը 
Տեսքին, Հ որդ ան ան գետի տեսարանով»։ 

բ ) Հյուսիսային սյան վերևում՝ ս. Միքա­

յել հրեշտակապետը՝ «զինված սրով և վւս 
հանով»։

գ ) Արևմտյան պատի հարավային մա 
սում՝ «Ադամի և Եվայի դրախտային կյւսն 
քի տեսարանը, մեղանչումից աոաջ»։

դ) Արևմտյան պատի հյուսիսային մա­
սում՝ «Ադամի և Եվայի դրախտից ա ր­
տաքսման պատկերը՝ մեղանչումից հետո»։ 

Իսկ փոքր ծավալի որմնանկարներն են. 
ա) Հարավային սյան վրա՝ ս. Գրիգոր 

Նարեկացու «Մատեան ողբերգութեան» 
գիրքը բաց վիճակում։

բ )  Հյուսիսային սյան վրա՝ ս. էջմիածնի 
Մայր տաճարը և Արարատ լեռը։

Բոլոր որմնանկարները մաքրված են և 
վերանորոգված։ Այսսփսով, ս. Գևորգ եկե^

Սաղմոսերգու Դավթի հալածվելը Սավուղ 
թագավորից

ղեցու նորահայտ որմնանկարների թիվը 
բարձրացավ 16-ի։

Վեհափառ Հայրապետի ն մատուցելով 
վրահայոց թեմի ժողովրդի որդիական ա զ­
նիվ զգացումներն ու հարգանքները, տ. Գե– 
վորգ եպս. Սերսւյդարյանը վերջացնում է 
իր զեկուցագիրը՝ նշելով, որ թեմը մշակում 
է «եկեղեցուն հարակից շինությունների վե­
րանորոգության նոր ծրագրեր ևս», որոնք 
հանձնվելու են Նորին Սուրբ Օծության 
«բարձր նկատառմանը»։

Նարեկ


